
NODYN BRIFFIO

A yw Brexit wedi newid sut mae Cymru’'n
cymryd rhan mewn atal, parodrwydd ac
ymateb byd-eang o ran clefydau heintus?

Medi 2022




Pwrpas y nodyn briffio hwn:

Am 11pm ar 31 lonawr 2020, gadawodd y Deyrnas Unedig (DU) yr Undeb Ewropeaidd (UE) yn
swyddogol. Ychydig ddyddiau ynghynt, cadarnhaodd y DU ei hachos cyntaf o haint gany firws
SARS-CoV-2 (COVID-19) - a ledaenodd yn gyflym ar draws y byd i greu pandemig sy’'n parhau ar
adeg cyhoeddi.

Mae pandemig COVID-19 wedi dod ag ymwybyddiaeth newydd o'r bygythiad sylweddol y gall
clefydau heintus ei achosi i iechyd a llesiant pobl, yn ogystal ag i fywoliaethau ac economiau
cenedlaethol. Mae deall yr hyn y gellir ei wneud i atal, paratoi ar gyfer ac ymateb yn well i
fygythiadau o glefydau heintus ar frig agendau llywodraethau ledled y byd.

| Gymru, mae llywio'r pandemig presennol a chynllunio ar gyfer bygythiadau o glefydau
heintus yn y dyfodol wedi cael ei ddylanwadu’n sylweddol gan ymadawiad y DU &'r UE, a bydd
hynny’'n parhau, yn enwedig mewn perthynas a sut mae’r DU a'i gwledydd datganoledig, gan
gynnwys Cymru, yn cydweithio a cenhedloedd eraill ledled y byd.

Nod y papur briffio hwn gan lechyd Cyhoeddus Cymru yw archwilio hyn drwy edrych ar ba
berthnasoedd a phrosesau a oedd ar waith i gefnogi cydweithredu rhyngwladol ar fygythiadau
o glefydau heintus cyn Brexit, a sut mae hyn bellach wedi newid. Gobeithiwn y bydd yn
adnodd gwerthfawr i'r rhai sy’'n ymwneud a chynllunio ac ymateb i glefydau heintus, ac o
ddiddordeb ehangach i weithwyr proffesiynoliechyd y cyhoedd a swyddogion sy’'n gweithio ar
bolisi iechyd cyhoeddus i ddangos y ffyrdd niferus y gall Brexit ddylanwadu ar iechyd a llesiant
yng Nghymru.

Blwch 1: Diffiniadau o dermau allweddol

Achos: nifer a arsylwyd o achosion sy’'n fwy na'r hyn a ddisgwylir am le a chyfnod
amser diffiniedig, neu ddau neu fwy o achosion ag amlygiad cyffredin (1). Dros ardal
ddaearyddol fwy gellir galw achos yn epidemig (2).

Pandemig: lledaeniad clefyd newydd ledled y byd (3).
Clefyd milheintiol: heintiau a all basio rhwng anifeiliaid a phobl (4).

Diogelu iechyd y cyhoedd: amddiffyn unigolion, grwpiau a phoblogaethau rhag clefydau
heintus a bygythiadau nad ydynt yn heintus gan gynnwys ymbelydredd a pheryglon
cemegol ac amgylcheddol (5).

Diogelwch iechyd:y gweithgareddau sydd eu hangen, yn rhagweithiol ac yn adweithiol,
i leihau'r bregusrwydd i ddigwyddiadau iechyd y cyhoedd aciwt sy'n peryglu iechyd
cyfunol poblogaethau sy'n byw ar draws rhanbarthau daearyddol a ffiniau rhyngwladol

(5).

Gwyliadwriaeth: casglu, dadansoddi a dehongli data canlyniadau penodol yn systematig
yn barhaus i'w defnyddio wrth gynllunio, gweithredu a gwerthuso polisiau ac arferion
iechyd y cyhoedd. Mae system arolygu clefydau heintus yn cyflawni dwy swyddogaeth
allweddol: rhybudd cynnar o fygythiadau posibliiechyd y cyhoedd a swyddogaethau
monitro rhaglenni a all fod yn benodol i glefyd neu’n aml-glefyd eu natur (6).




Pwyntiau allweddol:

B Mae Brexit wedi newid y dirwedd y mae Cymru a'r DU yn gweithredu ynddi i fynd
i'r afael & chlefydau heintus trwy gydweithio rhyngwladol. Mae hefyd wedi gweld y
DU yn datblygu partneriaethau rhyngwladol newydd. Mae pandemig COVID-19 wedi
rhoi cipolwg ar sut mae rhai o'r trefniadau newydd a newidiedig hyn yn gweithio’'n
ymarferol.

m Mae cydweithredu rhyngwladol yn bwysig i dri phrif faes, sef parodrwydd, atal ac
ymateb i glefydau heintus:

[0 Mae rhannu data a gwybodaeth yn sicrhau bod bygythiadau’n cael eu nodi'n
gyflym acy gellir datblygu ac adolygu ymateb effeithiol, cydgysylltiedig i
adlewyrchu'r senario newidiol;

[0 Mae masnachu meddyginiaethau a nwyddau meddygol yn golygu bod adnoddau’n
dod o'r cenhedloedd sy’n eu cynhyrchu i'r mannau lle mae eu hangen, pan fo'u
hangen;

[0 Mae cydweithredu ar atal a pharodrwydd, gan gynnwys drwy gytundebau
masnach, yn cefnogi ymchwil i ddeall a thrin clefydau heintus yn well, ac yn llywio
arbenigedd gweithlu gofal iechyd a safonau rheoleiddio.

m Erbody llinellau amser ar gyfer Brexit a'r pandemig COVID-19 wedi gorgyffwrdd,
roedd llawer o drefniadau 6l-Brexit yn dal i gael eu datblygu. Y bygythiad
rhyngwladol nesaf o glefydau heintus fydd yn profi'r systemau newydd yng
Nghymru a'r DU yn llawn.

B Mae poblogaeth iach yn gallu gwrthsefyll clefydau heintus yn well. Dangoswyd
bod gan Brexit y potensial i effeithio ar iechyd a llesiant poblogaeth Cymru. Dylid
ystyried yr effeithiau hyn yn sgil Brexit yng nghyd-destun atal, parodrwydd ac
ymateb i glefydau heintus.




1.0 Parisgiau y mae clefydau heintus yn eu peri i iechyd?

Mae clefydau heintus fel arfer yn cael eu hachosi gan facteria, firysau, ffyngau neu
barasitiaid a gellir eu trosglwyddo drwy gysylltiad & pherson heintiedig, anifail heintiedig,
neu drwy ddod ar draws y cyfrwng achosol yn yr amgylchedd. (7,8).

Fely mae'r pandemig COVID-19 parhaus yn ei ddangos, gall clefydau heintus, a'n hymatebion
iddynt, gael goblygiadau negyddol sylweddol i iechyd y cyhoedd, ac mae ganddynt y
potensial i fygwth diogelwch iechyd rhyngwladol (7,9). Mae Llywodraeth Cymru wedi
grwpio’r niwed sy'n gysylltiedig 8 COVID-19 yn bum maes allweddol (10,11) (gweler Ffigur 1).

FFigur 1. Pum niwed yn ymwneud a COVID-19, wedi'u haddasu o Ffeithlun pedwar niwed
cysylltiedig gwreiddiol Llywodraeth Cymru (10,11).

| gefnogi ymateb Llywodraeth Cymru, mae lechyd Cyhoeddus Cymru (ICC) wedi cymryd rhan
mewn nifer o weithgareddau i gynghori ar iechyd y cyhoedd, aci ddeall a lleihau’r niwed a
achosir yn uniongyrchol ac yn anuniongyrchol gan COVID-19. Gweler Blwch 2 am ragor o
fanylion am rél ICC wrth ymateb i bandemig COVID-19 (11).




Blwch 2. Crynodeb o rél lechyd Cyhoeddus Cymru wrth ymateb i
bandemig COVID-19.

m Darparu cyngor a chefnogaeth arbenigol i amrywiaeth eang o bartneriaidyny
sector cyhoeddus a gwasanaethau ymateb, gan gynnwys Llywodraeth Cymru a Phrif
Swyddfa Feddygol Cymru (12).

m Cynhyrchu Cynllun Ymateb Diogelu lechyd y Cyhoedd yn disgrifio'r camau
gweithredu iechyd y cyhoedd a oedd yn angenrheidiol yn ystod y pandemig
COVID-19. Gan gynnwys gwyliadwriaeth poblogaeth, samplu a phrofi, ac atal
lledaeniad afiechyd trwy olrhain cyswllt. Roedd y cynllun hwn yn sail i Strategaeth
Profi Olrhain Diogelu (TTP) Llywodraeth Cymru (11,12).

m Sefydlu'r Ganolfan Gyswllt Genedlaethol a'r Ganolfan Diogelu lechyd
Genedlaethol i ddarparu cyngor arbenigol a chyflym ar ddiogelu iechyd ar
gyfer materion sy'n codi o dimau TTP rhanbarthol, a llinell gyngor ffon ar gyfer
ymholiadau proffesiynol yng Nghymru (12).

m Mae staff y Ganolfan Gwyliadwriaeth Clefydau Trosglwyddadwy wedi datblygu a
lansio systemau gwyliadwriaeth newydd a chwarae rol bwysig wrth ddatblygu
gweithdrefnau a systemau i gefnogi ystod o ymatebion i COVID-19. Er enghraifft,
monitro marwolaethau mewn ysbytai, datblygu system rheoli achosion clefydau
trosglwyddadwy, monitro amrywiadau a mwtiadau sy’'n peri pryder, a chefnogi treial
brechlyn COVID-19 (12).

m Cydweithio a Phrifysgol Caerdydd i ddatblygu technegau gwyliadwriaeth sy'n
nodi clystyrau ac achosion, yn disgrifio patrymau haint a lledaeniad COVID-19, acyn
caniatdu monitro amser real o drosglwyddo mewn gwahanol ardaloedd (11,12).

m Datblygu system sganio gorwelion rhyngwladol i ymchwilio, gwerthuso a
dadansoddi tystiolaeth ryngwladol i helpu i arwain polisi a chefnogi ymateb parhaus
Cymru i bandemig COVID-19 (12).

m Cydlynu’r arolwg ‘Sut ydyn ni yng Nghymru?’, sy’'n gofyn i aelodau’r cyhoedd sut
mae'r pandemig a'r cyfyngiadau cysylltiedig yn effeithio arnynt (12,13).

m Defnyddio dull Asesu’r Effaith ar lechyd i edrych yn benodol ar oblygiadau iechyd
a llesiant y ‘Polisi Aros Gartref ac Ymbellhau Cymdeithasol’ (12,14,15). Yn ogystal
a lleihau trosglwyddiad y feirws ac arafu lledaeniad yr haint, nododd dystiolaeth fod
y mesurau yn cynyddu'r ymdeimlad o gymuned i rai pobl yng Nghymru ond yn cael
effaith andwyol ar iechyd meddwl a llesiant eraill, gan gynyddu teimladau o iselder,
gorbryder ac unigrwydd; a gwaethygu cyflyrau iechyd meddwl presennol (15).




Mae effaith pandemig COVID-19 ar fywydau pobl yng Nghymru a ledled y byd wedi bod yn
sylweddol. Mae rhywfaint o'r gwaith y mae ICC wedi'i wneud yn ystod yr ymateb i COVID-19
wedi helpu i ddatgelu'r effeithiau negyddol y mae’r pandemig wedi'u cael ar iechyd a llesiant
meddyliol a chorfforol poblogaeth Cymru. Er enghraifft, dywed 42% o oedolion fod eu
hiechyd meddwl yn waeth nawr nag yr oedd cyn y pandemig, ac mae llawer yn dweud eu bod
bellach yn yfed mwy o alcohol ac yn gwneud llai o ymarfer corff (16).

Er gwaethaf ymdrechion i leihau lledaeniad COVID-19 a gwelliant parhaus mewn triniaeth,

erbyn mis Mawrth 2022, roedd COVID-19 wedi arwain at 6,011,482 o farwolaethau ledled y
byd (17). Yny Deyrnas Unedig (DU), bu 184,458 o farwolaethau o COVID-19, ac roedd 9,674
ohonynt yng Nghymru (18). Ym mis Mawrth 2021, roedd 56,000 o bobl yng Nghymru hefyd

yn adrodd am symptomau ‘COVID hir'(19).

Yn anffodus, nid yw pandemig COVID-19 yn cynrychioli risg digynsail neu ynysig. Hyd yn oed
o fewn y ganrif ddiwethaf bu achosion difrifol o glefydau heintus a phandemigau eraill; a
rhagwelir y bydd mwy yny dyfodol (11,20-26).

Un bygythiad cynyddol yw ymwrthedd gwrthficrobaidd. Mae hyn yn digwydd pan nad yw
bacteria, firysau, Ffyngau a pharasitiaid bellach yn ymateb i driniaeth neu fesurau ataliol.
Mae hyn yn ei gwneud yn anos rheoli clefydau heintus ac yn golygu eu bod yn fwy tebygol o
ledaenu a/neu achosi salwch mwy difrifol, a marwolaeth (27). Mae data cyfredol yn awgrymu
bod ymwrthedd gwrthficrobaidd yn gyfrifol am tua 700,000 o farwolaethauy flwyddyn yn
fyd-eang (28,29). Amcangyfrifir y bydd y nifer hwn yn cynyddu i 10 miliwn o farwolaethau
erbyn 2050 os na chymerir unrhyw gamau (28,30).

Mae Llywodraeth Cymru wedi datgan ei hymrwymiad i leihau ymwrthedd gwrthficrobaidd
yng Nghymru. Mae hyn yn cynnwys nod i leihau defnydd gwrthficrobaidd o 15% erbyn 2025
(31). Mae gan ICC hefyd dim gwrthficrobaidd pwrpasol sy’'n gweithio ar y ‘Rhaglen Heintiau
sy'n Gysylltiedig a Gofal lechyd, Ymwrthedd Gwrthficrobaidd a Rhagnodi’, sydd &'r nod o
leihau ymwrthedd gwrthficrobaidd ledled Cymru. (32).

Bygythiad cynyddol arall yw'r risg gynyddol o glefydau heintus milheintiol. Mae'r rhain

yn glefydau sydd wedi croesi drosodd o anifeiliaid i fodau dynol (4). Heddiw, mae bron i
ddwy ran o dair (60%) o'r clefydau heintus sy'n dod i'r amlwg mewn pobl yn filheintiol, ac
amcangyfrifir eu bod yn gyfrifol am ddwy filiwn o farwolaethau yn fyd-eang bob blwyddyn
(33). Mae hyn wedi'i gysylltu & newidiadau i'n systemau bwyd a'n defnydd tir, gan effeithio

ar gynefinoedd bywyd gwyllt a dod & nhw i gysylltiad agosach & bodau dynol
(34,35).

O ystyried y bygythiad parhaus i iechyd o ganlyniad i glefydau heintus, mae’n
bwysig deall sut y gall trefniadau newydd rhwng y DU a'r Undeb Ewropeaidd
(UE) yn dilyn Brexit, a'r cytundebau masnach newydd sy’n cael eu negodi a
gwledydd eraill effeithio ar ein gallu yng Nghymru i fynd i'r afael & nhw.

Mae tirwedd Brexit yn esblygu’'n barhaus ac mae’r papur briffio hwn yn adlewyrchu cipolwg
yn unig ar y trefniadau sydd ar waith ym mis Medi 2022. Dros y misoedd a'r blynyddoedd
nesaf, efallai y bydd Llywodraeth y DU yn dewis gwneud penderfyniadau sy’'n llywio acyn
newid hyn ymhellach, er enghraifft, drwy gytundebau masnach newydd

neu o ganlyniad i adolygu cyfreithiau'r UE sydd wedi'u cadw hyd yn hyn. (36).

' Mae canllawiau NICE yn diffinio ‘COVID hir’ fel arwyddion a symptomau sy’n datblygu yn ystod neu ar 6l haint sy’'n
gyson d COVID-19 sy’'n parhau am fwy na 12 wythnos ac nad ydynt yn cael eu hesbonio gan ddiagnosis amgen. (245).




2.0 Beth yw rol cydweithredu rhyngwladol wrth
fynd i'r afael a lledaeniad clefydau heintus?

Nid yw clefydau heintus yn parchu ffiniau: mae clefyd heintus difrifol yn unrhyw ran o'r byd
yn creu bygythiad posibli'r byd i gyd. Er enghraifft, tarddodd yr achos cyntaf a gofnodwyd o
COVID-19 yn Wuhan, Tsieina ym mis Rhagfyr 2019, ac erbyn mis lonawr roedd wedi lledu cyn
belled &'r DU, Ewrop a'r Unol Daleithiau (UDA) (37,38). Erbyn 28ain Chwefror, cadarnhawyd
yr achos cyntaf yng Nghymru (11). Yn y cyd-destun hwn, mae’'n bwysig cydnabod y rély gall
cydweithredu rhyngwladol ei chwarae wrth atal, paratoi ar gyfer ac ymateb i fygythiadau o
glefydau heintus, ac o ganlyniad i ddiogelu iechyd dynol yma yng Nghymru (11,39).

Mae tair prif fFfordd y gall cydweithredu rhyngwladol ychwanegu gwerth:

Gall rhannu data a gwybodaeth rybuddio gwledydd eraill am glefydau heintus ‘\
sy'n dod i'ramlwg fel y gellir nodi achosion a mynd i'r afael & hwy yn gynnar

(25). Yn ystod bygythiad parhaus, gall rhannu gwybodaeth yn amserol am \ D
batrymau lledaeniad clefydau, neu argaeledd ac effeithiolrwydd triniaethau,

chwarae rhan hanfodol wrth helpu llywodraethau i nodi strategaethau ymateb

effeithiol (25). Er enghraifft, yn ystod pandemig COVID-19, defnyddiwyd data i lywio rheolau
teithio rhyngwladol ledled y byd (25) (gweler Blwch 3). Gall data epidemiolegol o fygythiadau

blaenorol o glefydau heintus hefyd helpu gwledydd i baratoi a chynllunio ar gyfer senarios yn
y dyfodol.

1. Rhannu data a gwybodaeth D

Yn fyd-eang, mae nifer o systemau gwyliadwriaeth clefydau heintus ar waith (40). Fodd
bynnag, mae'r systemau hyn yn aml yn gweithredu’'n wahanol iawn, gan ei gwneud yn anodd
cymharu a rhannu data’n effeithiol rhwng gwledydd. Mae arbenigwyr yn cytuno bod gallu
rhannu data cywir a chyfredol ledled y byd yn rhan hanfodol o fynd i'r afael &'r pandemig
COVID-19 presennol a bygythiadau tebyg yn y dyfodol (40).

Blwch 3: Defnyddio data i helpu i rwystro lledaeniad trawsffiniol
rhyngwladol COVID-19

Mae’n hysbys bod masnach a theithio byd-eang yn arwain at ymlediad clefydau heintus
acyn gwaethygu'r sefyllfa honno (11,41,42). Yn ystod pandemig COVID-19, mae
Llywodraeth y DU wedi defnyddio gwybodaeth amser real ar niferoedd achosion a
nodi amrywiadau newydd i osod a diwygio rheolau ar deithio rhyngwladol. Yn 2020,
sefydlodd Llywodraeth y DU ‘system goleuadau traffig’ i helpu i gyfyngu ar nifer

yr unigolion sy'n teithio i'r DU o wledydd a chyfraddau heintiau uchel (43-45). Mae
rhannu data hefyd wedi llywio penderfyniadau Llywodraeth y DU ynghylch mesurau
ychwanegol, megis pasbortau brechlyn neu weithdrefnau profi a chwarantin (45-47).




Wrth gyhoeddi newidiadau i reolau teithio rhyngwladol yng Nghymru, dywedodd Prif
Weinidog Llywodraeth Cymruy byddai'r dull yn cyd-fynd a Lloegr a'r Alban (43,44).
Fodd bynnag, ar adegau, mae Llywodraeth Cymru wedi gwyro oddi wrth reolau’r DU
(48). Er enghraifft, ym mis Medi 2020, nododd gwasanaeth Profi ac Olrhain Diogelu
GIG Cymru glystyrau lluosog yn gysylltiedig a Zakynthos, Gwlad Groeg, ac ary pryd,
nid oedd Llywodraeth y DU, wedi gosod unrhyw gyfyngiadau ar bobl mewn cwarantin
ar 6l dychwelyd i'r DU. Yn dilyn pryderon y gallai hyn arwain at effeithiau iechyd ac
economaidd sylweddol i Gymru, a chyngor gan dimau iechyd y cyhoedd, cyflwynodd
Llywodraeth Cymru fesurau newydd. Roedd hyn yn cynnwys sicrhau bod yr holl
deithwyr a oedd yn cyrraedd o Zakynthos i Gaerdydd yn cael llythyr yn gofyn iddynt
ynysu am 14 diwrnod a chynnig prawf antigen COVID-19 48 awr ar 6l cyrraedd Cymru,
ac ail brawf ar ddiwrnod wyth (49).

Mabwysiadodd yr UE hefyd fFecanwaith tebyg i'r system goleuadau traffig ar gyfer
teithio rhyngwladol (50).

2. Masnachu meddyginiaethau a nwyddau meddygol

Mae cysylltiadau masnachu rhyngwladol yn chwarae rhan bwysig wrth gael
mynediad at y brechlynnau, meddyginiaethau a nwyddau hanfodol eraill,
megis offer amddiffynnol ar gyfer gweithwyr gofal iechyd, sydd eu hangen
i fynd i'r afael a lledaeniad clefydau heintus (25,51). Gall lleihau’r rhwystrau
i Fasnachu (gweler Blwch 4) rhwng y DU a gwledydd eraill, a/neu gymryd
camau i gydweithio i ddod o hyd i'r nwyddau hyn, gynyddu eu hargaeledd
a'u fforddiadwyedd.

Yn ystod y pandemig COVID-19, rydym wedi gweld enghreifftiau o ble roedd gwledydd

yn cydweithio i rannu brechlynnau a nwy ocsigen pan oeddent yn brin (52), yn ogystal ag
enghreifftiau o ble y bu i gysylltiadau rhyngwladol gwael arwain at darfu ar gyflenwad y
nwyddau hyn (53-57). Gallwch ddarllen am yr enghreifftiau hyn yn fanylach yn adran 3.2.2.

Blwch 4: Rhwystrau tariff a di-dariff

Tariff mewnforio yw tal neu dreth ychwanegol sy'n cael ei ychwanegu at bris nwydd
tramor sy’'n dod i mewn i wlad. Mae'n cael ei osod gan y wlad a'i dalu gan y mewnforiwr.
Mae tariffau uchel yn gwneud nwyddau a fewnforir yn ddrutach. Gellir defnyddio hwn i
helpu cynhyrchwyr domestig i gystadlu & chynhyrchwyr tramor (58).

Mae tariff allforio yn cael ei ddefnyddio’n llai cyffredin. Mae'n codi tal ychwanegol ar
nwyddau domestig sy’'n gadael gwlad. Mae hyn yn ei gwneud yn ddrutach i gwmniau
allForio eu nwyddau. Gellir defnyddio’r rhain i helpu i sicrhau bod gwlad yn cadw digon
o nwyddau pwysig (59).

Mae rhwystr di-dariff yn cyfeirio at unrhyw fesur arall sy’'n rhwystr i fasnach
ryngwladol, megis rheoliadau a rheolau ar drefniadau gwerthu (59).




3. 3. Cydweithio ar atal a pharodrwydd

1) Sgiliau, ymchwil a datblygu gwyddorau bywyd: ‘J’

Gall gweithio gyda phartneriaid rhyngwladol fod o fudd i ymchwil. Gall

greu mynediad at gronfa fwy o gyllid ymchwil posibl; galluogi rhannu gwybodaeth a chreu
rhwydweithiau arbenigol; ac, mewn rhai achosion, arwain at ganfyddiadau cyflymach ac
arloesol (57,60-62). Er enghraifft, datblygwyd y brechlyn Messenger RNA (mRNA) cyntaf
i'w gymeradwyo i'w ddefnyddio yn erbyn COVID-19 gan gwmni o'r Almaen (BioNTech) gyda
chymorth cyllid, gweithgynhyrchu a phrofi gan gwmniau yn yr UD (Pfizer) a Tsieina (Fosun)
(26,63).

2) Cyfrannu at arbenigedd a chapasiti'r gweithlu gofal iechyd:

Gall tynnu ar arbenigedd rhyngwladol hefyd gefnogi parodrwydd ar gyfer clefydau heintus
trwy gryfhau'r gweithlu gofal iechyd (64). Yn ystod COVID-19, galwodd llywodraethau'r DU a
Chymru ary cyhoedd i “aros gartref, amddiffyn y GIG, achub bywydau” (65), gan adlewyrchu
pwysigrwydd peidio a gorlethu’r gwasanaeth gofal iechyd fel y gall ymateb mor effeithiol &
phosibl (66,67). Mae cael gweithlu gofal iechyd medrus iawn a digon o staff yn helpu i sicrhau
bod gwledydd wedi'u paratoi’'n well i ymateb i fygythiadau o glefydau heintus yn y dyfodol
(68).

3) Rheoliadau mewn cytundebau masnach:

Gall masnach ryngwladol mewn nwyddau a gwasanaethau, a symudiad trawsffiniol pobl sy'n
ymwneud a hynny, gynyddu'r risg y bydd clefydau heintus yn cyrraedd glannau newydd acyn
ymledu rhwng gwledydd. Gall cytundebau masnach eu hunain hefyd gynnwys ymrwymiadau
ynghylch buddsoddi mewn ymchwil feddygol a threialon clinigol, er enghraifft, a all fod yn
benodol berthnasol i reoli clefydau heintus (69). Yn ogystal, gall telerau cytundebau hefyd
effeithio ar safonau amgylcheddol a bwyd, sydd wedi'u cysylltu a'r tebygolrwydd y bydd
asiantau heintus newydd yn dod i gysylltiad a bodau dynol (34,70-72).




3.0 Sut mae Brexit wedi newid cydweithio rhyngwladol
i fFynd i'r afael 3 bygythiadau o glefydau heintus?

Mae ymadawiad y DU &'r UE wedi ailysgrifennu’r Ffyrdd y mae’r DU yn cydweithio ag aelod-
wladwriaethau'r UE. Mae hyn wedi'i nodi yn y Cytundeb Masnach a Chydweithio rhwngy DU a'r
UE (TCA), a ddaeth i rym ar 1af Mai 2021 (73). Fodd bynnag, mae hefyd wedi sbarduno newid
i'r ffyrdd y mae'r DU yn gweithredu ar draws y gwledydd datganoledig drwy Ddeddf Marchnad
Fewnoly DU a sut mae’r DU yn rhyngweithio a gwledydd eraill, gan gynnwys drwy gytundebau
masnach rhyngwladol newydd (74).

“Gall clefydau heintus ledaenu’n gyflym ar draws ffiniau, ac felly mae’n hollbwysig
adeiladu system ymateb pandemig byd-eang... gan ein hamddiffyn rhag bygythiadau
iechyd yn y dyfodol a sicrhau bod ein harbenigedd yn cael ei rannu ar draws y byd.”
-- Prif Weithredwr UKHSA (75)

Bydd y papur briffio hwn yn crynhoi’r systemau rhyngwladol y cymerodd y DU a Chymru ran
ynddynt i fynd i'r afael & bygythiadau o glefydau heintus cyn Brexit. Yna bydd yn archwilio sut
mae'r rhain wedi newid ar 6l Brexit a pha effaith bosibl y gallai hynny ei chael arré6ly DU a
Chymru mewn ymdrechion byd-eang i atal, paratoi ar gyfer ac ymateb i fygythiadau o glefydau
heintus.

Mae’'n bwysig nodi yn y dadansoddiad hwn linellau amser proses Brexit sy’'n gorgyffwrdd

a'r pandemig COVID-19 sy'n datblygu (gweler Ffigur 2). Heb os, bydd y profiad diweddar o'r
pandemig COVID-19 wedi dylanwadu ar flaenoriaethau’r llywodraeth yng Nghymru, y DU acyn
fyd-eang, gan ei gwneud hi'n anodd ynysu effaith Brexit. Felly, er y gallai polisiau newydd neu
fecanweithiau cydweithredol sy'n gysylltiedig ag atal clefydau heintus, parodrwydd ac ymateb
fod wedi'u sefydlu neu eu newid ar 6l i'r DU adael yr UE, nid Brexit fydd yr unig ffactor, na hyd
yn oed y ffactor pwysicaf.

3.1 Rhannu data a gwybodaeth D 1\

3.1.1 Cyn Brexit

Fel aelod o'r UE, roedd yn ofynnol i'r DU gydymffurfio a chyfraith yr UE ar \ D
ddiogelu iechyd a diogelu iechyd y cyhoedd (5,76). Roedd hyn yn cynnwys:

gwyliadwriaeth o glefydau heintus;

system rhybudd cynnar, i rybuddio aelod-wladwriaethau eraill am fygythiadau
newydd ee y System Ymateb Rhybudd Cynnar (EWRS);

monitro bygythiadau iechyd trawsffiniol difrifol yn barhaus; a
pharodrwydd a chynllunio ymateb yr UE.

Nod y gyfraith oedd cymryd agwedd ataliol at iechyd y cyhoedd trwy gydweithrediad a
chydlyniad aelod-wladwriaethau'r UE. Roedd hyn yn cynnwys yn benodol gynlluniau i wella
atal a rheoli clefydau heintus ar draws ffiniau (yn ogystal ag i frwydro yn erbyn bygythiadau
iechyd difrifol eraill) (5).

Mae'r DU, pan oedd yn aelod o'r UE a nawr, hefyd yn aelod o Sefydliad lechyd y Byd

(WHO). O'r herwydd, mae'r DU wedi'i rhwymo gan gytundeb, o'r enw Rheoliadau lechyd
Rhyngwladol 2005, sy’'n ymrwymo pob un o'r 196 o wledydd sy’n aelodau o Sefydliad lechyd
y Byd i gydweithio ar ddiogelwch iechyd byd-eang (5).

Nod y cytundeb yw datblygu gallu pob gwlad i ganfod, asesu ac adrodd ar ddigwyddiadau
iechyd y cyhoedd trwy gasglu a rhannu data (5,11). Mae hefyd yn cynnwys mesurau wrth
ffiniau i gyfyngu ar ledaeniad clefydau heintus (5,77). Er enghraifft, datblygu gwasanaethau
a chyfleusterau glanweithiol ac iechyd allweddol mewn meysydd awyr, porthladdoedd a
chroesfannau tir (77,78). Fel rhan o'r DU, mae Cymru’n gweithio'n agos gyda chydweithwyr
yng ngwledydd eraill y DU i gefnogi ymateb y DU gyfan, ac atal lledaeniad clefydau (11).
Mae Aelod-wladwriaethau'r UE hefyd yn aelodau o Sefydliad lechyd y Byd, ac mae’r UE yn
gweithio i gefnogi a chydlynu cydymffurfiaeth &'r cytundeb hwn trwy ei systemau (79,80).

Fel un o aelod-wladwriaethau'r UE, bu pedair gwlad y DU yn cydlynu ac yn rhannu
gwybodaeth am ddiogelu iechyd y cyhoedd a'r UE drwy Public Health England (PHE) —
awdurdod cymwys cenedlaethol y DU a'r canolbwynt ar gyfer cyfathrebu a'r UE (sydd
bellach wedi'i ddisodli gan Asiantaeth Diogelwch lechyd y DU (UKHSA)) (81). Roedd
cyfrifoldebau PHE yn cynnwys rhannu gwybodaeth am fygythiadau iechyd trawsffiniol
difrifol, bygythiadau newydd a rhai sy'n dod i'r amlwg, a gwyliadwriaeth; cydlynu ymateb;
a chwmpasu cyfrifoldebau parhaus o dan y Rheoliadau lechyd Rhyngwladol (81).

3.1.2 Ar 6l Brexit

Mae diogelu iechyd y cyhoedd a diogelwch iechyd yn feysydd polisi datganoledig, sy'n
golygu mai Llywodraeth Cymru sy’n gyfrifol amdanynt yng Nghymru (5). Pan oedd y DU yn
rhan o'r UE, roedd y systemau ar draws y DU wedi'u halinio wrth i Gymru, fel gwledydd eraill
y DU, ddod o dan gyfraith yr UE a gwneud defnydd o systemau a phrosesau’r UE. Ar 6l Brexit,
roedd angen deddfwriaeth newydd a newidiadau eraill er mwyn i Gymru a chenhedloedd
eraill y DU barhau i gydweithio.




Wrth greu system newydd ar gyfer cydweithredu ar draws y DU, roedd yn angenrheidiol bod y
newidiadau hefyd yn ystyried yr angen i'r DU barhau i (5,81,82):

1. cyflawni ei rwymedigaethau rhyngwladol o dan Reoliadau lechyd Rhyngwladol Sefydliad
lechyd y Byd 2005; a

2. cydweithio &'r UE yn unol a'r telerau a drafodwyd yn ystod Brexit.

Mae llywodraethau pedair gwlad y DU wedi cydweithio i ddatblygu a pherchnogi Fframwaith
Diogelu lechyd y Cyhoedd a Diogelwch lechyd newydd er mwyn cyflawni'r ffordd newydd

hon o weithio (5). Mae'r fframwaith yn cynnwys cytundeb i sefydlu UKHSA newydd ym mis
Ebrill 2021 i gynllunio ar gyfer, atal ac ymateb i fygythiadau iechyd allanol, megis clefydau
heintus (5,83). Yr UKHSA yw'r canolbwynt newydd ar gyfer y DU, ac felly mae wedi etifeddu’r
cyfrifoldebau a ddynodwyd yn flaenorol i PHE (81). Mae'n werth nodi bod trafodaethau’n
mynd rhagddynt ynghylch sut yn union y mae gweinyddiaethau datganoledig yn rhyngweithio
a'r UKHSA er mwyn iddo gyflawni ei swyddogaethau DU gyfan, a bod pwyllgor yn craffu ary
Fframwaith Diogelu lechyd y Cyhoedd a Diogelwch lechyd trosfwaol yn y Senedd. (84).

Bwriadwyd i'r Fframwaith hefyd alinio a Rheoliadau Diogelwch lechyd (Ymadael &'r UE) 2021,
a'u hategu (76,81,82,85). Daeth hyn i rym ym mis Medi 2021 gyda chaniatad Llywodraeth
Cymru, Llywodraeth yr Alban a Gweithrediaeth Gogledd Iwerddon (5,81,82).

Mae'r ddeddfwriaeth yn trosglwyddo pwerau newydd i UKHSA fel y gall gymryd drosodd

y swyddogaethau cydgysylltu ar lefel y DU a gyflawnwyd yn flaenorol ar lefel yr UE (5).

Mae hefyd yn mynd i'r afael &'r bwlch deddfwriaethol a adawyd gan Brexit drwy ei gwneud
yn ofynnol i Gymru, a gweddill y DU, ymgymryd & gweithgareddau tebyg i'r rhai a oedd yn
ofynnol yn flaenorol o dan gyfraith yr UE (gweler uchod). Yn benodol, mae’n ofynnol i bedair
gwlad y DU (86):

cynnal gwyliadwriaeth ar glefydau heintus a materion iechyd cysylltiedig

ee ymwrthedd gwrthficrobaidd;

cydlynu ymdrechion i ddatblygu a chryfhau eu gallu ar gyfer monitro, rhybuddio
cynnar ac asesu, ac ymateb i, fygythiadau iechyd trawsffiniol difrifol; a

cyfleu unrhyw fygythiadau iechyd trawsffiniol i UKHSA.

Mae rhwymedigaethau a rély DU o dan y Rheoliad lechyd Rhyngwladol 2005 hefyd yn aros
yr un fath. Bydd hyn yn sicrhau bod Sefydliad lechyd y Byd yn cael gwybod am fygythiadau
trawsffiniol difrifol i iechyd, ac y bydd gwybodaeth yn parhau i gael ei rhannu & gwledydd
eraill i helpu i olrhain cysylltiadau rhyngwladol (87).

Mae'r hyn y mae'r newidiadau hyn yn ei olygu o ran sut y gall y DU a Chymru rannu data a gwy-
bodaeth gyda'r UE a gwledydd y tu allan i'r UE i atal, cynllunio ar gyfer ac ymateb i glefydau
heintus wedi'i nodi isod.

Rhannu data a gwybodaeth gyda'r UE

Er nad yw'r DU bellach yn aelod o'r UE, mae teithio trawsffiniol rhwngy DU a'r UE
yn dal yn gyffredin. Er enghraifft, yn 2019, roedd 72% o ymweliadau tramory DU a
gwledydd yr UE (88). Gyda hyn daw'r risg o fewnforio clefydau heintus yn rheolaidd
(39). Felly, mae'r ddwy ochr wedi gweld gwerth mewn parhau i gydweithredu ar
ddiogelwch iechyd (73). Mae'r ymrwymiadau hyn wedi'u nodi yn TCA y DU-UE.




O dan delerau’r TCA, mae'r DU a'r UE ill dwy wedi ymrwymo i hysbysu ei gilydd am
fygythiad o glefyd heintus os yw wedi lledaenu, neu os oes ganddo'r potensial i
ledaenu, ar draws ffin y DU ac un o aelod-wladwriaethau'r UE - a elwir yn “fygythiad
trawsffiniol difrifol i iechyd”.

Mae'r TCA hefyd yn caniatdu i'r DU ofyn am fynediad i EWRS yr UE os nodir bygythiad
er mwyn hwyluso cyfnewid gwybodaeth a chydlynu mesurau ymateb (5,86). Er
enghraifft, ar 6li'r risg o COVID-19 gael ei gydnabod, gofynnodd y DU am fynediad
dros dro i'r EWRS a chafodd ganiatad ar yr un diwrnod (89). Cyn Brexit, roedd y
mynediad hwn ar unwaith. Mae’'n ofynnol i wybodaeth am glefydau heintus eraill gael
ei chyfathrebu &'r UE drwy ganolbwynt yr UE. Mae’r TCA hefyd yn nodiy gall yr UE
wahodd y DU i gymryd rhan yn ei phwyllgor diogelwch iechyd o Aelod-wladwriaethau i
gefnogi gweithgareddau cydgysylltu ymatebion ymhellach (90,91).

Ar 1 Rhagfyr 2021, llofnodwyd Memorandwm Cyd-ddealltwriaeth rhwng UKHSA ac
ECDCyr UE. (92). Bwriad y berthynas hon yw cefnogi UKHSA a'r ECDC i baratoi, canfod
ac ymateb i ddigwyddiadau ac achosion diogelu iechyd (92).

Yn ogystal a rhai agweddau ar yr EWRS, bydd y DU hefyd yn cynnal mynediad i'r pum
llwyfan o dan y System Gwybodaeth Cudd-wybodaeth Epidemig (EPIS) — llwyfan
cyfathrebu ary we sy’'n hwyluso cyfnewid gwybodaeth am fygythiadau iiechyd y
cyhoedd yng ngwledydd yr UE, a gwledydd eraill y tu allan i'r UE sy’'n cymryd rhan (93).
Mae hyn yn cynnwys gwybodaeth am glefydau a gludir gan fwyd a dwr a milhaint,
rhwydwaith gwyliadwriaeth clefyd y llengfilwyr, ymwrthedd gwrthficrobaidd a heintiau
sy'n gysylltiedig a gofal iechyd, heintiau a drosglwyddir yn rhywiol, a chlefydauy

gellir eu hatal & brechlyn (93,94). Fodd bynnag, ni fydd gan y DU bellach fynediad at

yr Offeryn Olrhain Bygythiadau (TTP), sef cronfa ddata ar gyfer olrhain digwyddiadau
sydd ag effaith hysbys neu bosibl ar iechyd y cyhoedd (93,95). Ni fydd gan y DU bellach
fynediad at y System Gwyliadwriaeth Ewropeaidd (TSSy) ar gyfer adrodd ar ddata, ac
eithrio COVID-19 a ffliw (yn unol & chais Sefydliad lechyd y Byd) (93). Bydd angen rhoi
gwybod yn uniongyrchol i Sefydliad lechyd y Byd am heintiau eraill (93,96,97).

Yn olaf, mae'r TCA yn caniatdu i'r DU barhau i gydweithredu &'r ECDC ar faterion
gwyddonol a thechnegol. Mae'r ECDC yn arbennig o weithgar wrth ddarparu
hyfforddiant, hwyluso rhwydweithiau proffesiynol a hybu cydweithio (39). Fodd
bynnag, ni fydd y DU yn cynnal yr un lefel o fynediad at bob un o'r swyddogaethau
hyn ag yr oedd ganddi cyn Brexit; er enghraifft, nid yw staff y DU bellach yn gymwys
ar gyfer Rhaglenni Cymrodoriaeth 2 flynedd yr ECDC sy’n galluogi cymrodyr i gyflawni
gweithgareddau sy'n ymwneud a gwyliadwriaeth, ymchwilio i achosion a rheoli
bygythiadau o glefydau trosglwyddadwy (98).

Er gwaethafy darpariaethau hyn, nid oes gany DU bellach yr un lefel o rannu data

ar unwaith ar fygythiadau o glefydau heintus ag yr oedd yn gallu cael gafael arni cyn
Brexit. Felly, yn hytrach na chael fFfynhonnell wybodaeth i helpu i nodi bygythiadau
sy’'n dod i mewn, mae’r cydweithio a'r UE wedi'i gyfyngu i gefnogi'r broses o wneud
penderfyniadau ar 6l i fygythiad gael ei gydnabod. Gallai hyn effeithio ar allu’r DU

a Chymru i weithredu’n gynnar, cyn i'r clefyd ddod yn gyffredin ar draws y boblogaeth
neu groesi ffiniau rhyngwladol pellach (89).




Rhannu data a gwybodaeth a gwledydd eraill

Gan fod diogelu iechyd yn gyfrifoldeb datganoledig ond Llywodraeth y DU sydd a
chysylltiadau rhyngwladol (99), roedd angen i'r Rheoliadau Diogelwch lechyd (Ymadael
a'r UE) 2021 newydd a ddatblygwyd gan Lywodraeth y DU nodi sut y byddai'r DU yn
parhau i fabwysiadu dull cydgysylltiedig o gydweithio’'n rhyngwladol ar ddiogelu iechyd
ar ol Brexit (5).

Mae'r Rheoliadau’'n nodi y bydd pedair gwlad y DU yn cydweithio i gyflawni eu
rhwymedigaethau o dan Gytundeb Rheoliadau lechyd Rhyngwladol Sefydliad lechyd y
Byd yn ogystal a chryfhau eu cydgysylltu a'u hymgysylltiad yn rhyngwladol. Mae hyn yn
cynnwys ymrwymiad i nodi ‘cyfleoedd pellach i ymgysylltu & phartneriaid rhyngwladol'.

Mae cydweithredu rhyngwladol ar ddiogelu iechyd hefyd yn parhau i fod yn weithredol
trwy sianeli eraill, megis Cymdeithas Ryngwladol Sefydliadau lechyd Cyhoeddus
Cenedlaethol (IANPHI) (100). Nod IANPHI yw cryfhau gallu a galluoedd iechyd y
cyhoedd trwy gysylltu sefydliadau ar draws y byd (100). Roedd y DU yn aelod cyn Brexit
ac mae'n parhau felly.

Ym mis Mai 2021, cyhoeddodd Llywodraeth y DU gynlluniau ar gyfer ‘Radar
Pandemig Byd-eang’ newydd, mewn partneriaeth a Sefydliad lechyd y Byd ac
Ymddiriedolaeth Wellcome. Nod y Radar yw nodi ac olrhain amrywiadau COVID-19
newydd a chlefydau eraill sy’'n dod i'r amlwg yn fyd-eang, a rhannu’r wybodaeth
honno'n rhyngwladol, fel y gellir mynd i'r afael & chlefydau heintus newydd yn gyflym
cyn iddynt waethygu (101).

Mae'r DU hefyd wedi sefydlu cydweithrediad newydd gyda'r Unol Daleithiau (UD).
Wedi'i gyhoeddi ym mis Mehefin 2021, mae UKHSA wedi partneru a Chanolfan
Rheoli ac Atal Clefydau UDA i lansio ‘Canolfan Parodrwydd Pandemig’ (CPP) (75).
Fodd bynnag, mae hwn yn ddatblygiad newydd ac nid yw'n glir pa rél y bydd Cymru yn
ei chwarae yny ganolfan. O ran rhannu data, yr elfen fwyaf perthnasol o'r bartneriaeth
yw'r cytundeb i sefydlu system rhybudd cynnar a fydd yn helpu i fonitro a chanfod
clefydau heintus (75). Y bwriad yw i'r CPP ddod yn ‘ganolfan sy'n arwain y byd ar gyfer
pob agwedd ar barodrwydd ar gyfer pandemig’, gyda’r gallu i rannu gwybodaeth
rhybudd cynnar a gwledydd eraill. Ceir rhagor o wybodaeth am y bartneriaeth hon yn
adran 3.3.2.1.

Heb os, mae'r datblygiadau hyn wedi'u sbarduno gan bandemig COVID-19. Fodd
bynnag, mae’'n aneglur a fyddai’'r berthynas newydd rhwng y DU a'r Unol Daleithiau

ar rannu data ar gyfer system rhybudd cynnar wedi bod yn bosibl cyn Brexit. Mae
ECDC yr UE yn partneru a gwledydd eraill ar atal a rheoli clefydau, gan gynnwys yr
Unol Daleithiau trwy Femoranda Cyd-ddealltwriaeth a loFnodwyd yn 2007 (102). Nid
yw manylion y ddealltwriaeth hon ar gaeli'r cyhoedd. Fodd bynnag, mae’n ansicr a
yw hyn yn mynd mor bell a8 chynnwys y lefel o rannu data sydd ei angen ar gyfer
system rhybudd cynnar ar y cyd gan y cydnabyddir bod gan yr UE gyfreithiau diogelu
data tynn tra bod rheoleiddio UDA ar lefel talaith heb unrhyw gyfraith ffederal
gyffredinol.




3.2 Masnachu meddyginiaethau a nwyddau meddygol

3.2.1 Cyn Brexit

Mae mynediad at feddyginiaethau a dyfeisiau meddygol yn gofyn am
gydweithrediad trawsffiniol gan Fod llawer o'r cynhyrchion neu'r cydrannau
sydd eu hangen yn cael eu datblygu a'u gweithgynhyrchu y tu allan i Gymru
neu'r DU.

Mae Cytundeb 1994 Sefydliad Masnach y Byd (WTO) ar Fasnachu Cynhyrchion Fferyllol
yn dileu trethi a thaliadau eraill ar nifer o feddyginiaethau a brechlynnau, yn ogystal &'u
cydrannau, pan gant eu masnachu gany gwledydd a lofnododd y cytundeb (103). Bwriad
[lai o gyfyngiadau yw gwneud brechlynnau a chyflenwadau meddygol yn rhatach acyn
fwy hygyrch, ac felly helpu i atal prinder meddyginiaethau (40). Pan gafodd ei llofnodi'n
wreiddiol, cafodd y DU ei chynnwys drwy ei haelodaeth o'r UE. Roedd llofnodwyr eraill yn
cynnwys Canada, Japan a'r Unol Daleithiau (103).

Yn ogystal, fel aelod o'r UE, nid oedd cyfyngiadau masnach ar gludo meddyginiaethau,
nwyddau meddygol a dyfeisiau rhwng y DU ac Aelod-wladwriaethau eraill (104-108).

Yn 2019, tra bod y DU yn dal i weithredu fel aelod o'r UE, roedd pedair o bob pum
meddyginiaeth a fewnforiwyd i'r DU yn dod o'r UE, sef dwy ran o dair o gyfanswm cyflenwad
meddyginiaethau’r GIG (104,109). Cyn Brexit, roedd yr UE hefyd yn ffynhonnell bwysig

o gyflenwadau meddygol allweddol eraill, megis offer amddiffynnol personol (PPE)
(51,110,111).

3.2.2 Ar 6l Brexit

Ers gadael yr UE, mae’r DU wedi dod yn llofnodwr Cytundeb Fferyllol 1994 y WTO yn ei
rhinwedd ei hun, ac felly, fel yr UE, mae’'n parhau i beidio a gosod taliadau ychwanegol ar
fasnachu nwyddau meddygol a gwmpesir gan y cytundeb (103).

Ers Brexit, yn 6l rhanddeiliaid allweddol y GIG, ni fu prinder eang o feddyginiaethau na
brechlynnau yny DU, er gwaethaf y pandemig COVID-19 parhaus (104). Gall hyn fod yn
rhannol oherwydd y strategaethau a ddatblygwyd tra bod trafodaethau Brexit yn mynd
rhagddynt i wirio a newid cadwyni cyflenwi'r DU i fynd i'r afael 8 gwendidau a phentyrru
nwyddau pwysig (104,112). Er y gallai'r paratoad Brexit hwn fod wedi darparu gwytnwch
‘heblaw Brexit’' gwerthfawr, adroddwyd bod pentyrrau stoc yn lleihau ar 61 ton gyntafy
pandemig (113).

Roedd gan Lywodraeth Cymru ei chynlluniau wrth gefn ei hun hefyd ar waith i ymdrin

ag effeithiau posibl Brexit ar gyflenwadau meddygol (114-117). Roedd hyn yn cynnwys
gweithio gyda'r GIG a Llywodraeth y DU i gynnal cadwyn gyflenwi meddyginiaethau i Gymru;
pentyrru gwerth £5 miliwn o offer traul, gan gynnwys chwistrelli, nodwyddau a thiwbiau
gwaed; a gweithio gyda chyflenwyr i gynyddu lefelau stoc uwchlaw'r arfer (114-117).

Yn nodedig, nid yw pob cynnyrch sydd wedi bod yn hanfodol wrth fynd i'r afael 8 COVID-19,
ac a fydd yn debygol o fod yn bwysig yn ystod bygythiadau clefydau heintus yn y dyfodol,
wedi'u diogelu o dan Gytundeb Fferyllol WTO 1994. Mae enghreifftiau yn cynnwys PPE,
glanweithydd dwylo a dyfeisiau meddygol (118). Canfu dadansoddiad gan Sefydliad Masnach
y Byd ym mis Ebrill 2020, yn ystod pandemig COVID-19, fod llawer o'i Haelod-wladwriaethau
wedi codi taliadau uchel ar y mathau hyn o gynhyrchion. Ar gyfartaledd, roedd y taliadau
ychwanegol (tariffau) ar gynhyrchion amddiffynnol fwy na phum gwaith yn uwch na'r rhai

ar gyfer meddyginiaethau (118). Mewn cyferbyniad, cyhoeddodd Llywodraeth y DU, o fis
lonawr 2020, y gallai'r dreth fewnforio a'r TAW a ychwanegir fel arfer at gost y nwyddau hyn
sy'ndodi'r DU o wledydd y tu allan i'r UE gael eu hawlio’'n 61 gan fewnforwyr penodol (119).




Yny cyfnod 61-Brexit, mae labordai ledled y byd, gan gynnwys y DU, wedi wynebu prinder
adweithyddion - cynhwysion cemegol sy'n elfen hanfodol mewn citiau profi COVID-19

(120). Mae'r DU hefyd wedi wynebu prinder gyrwyr cludo nwyddau (121-123). Er gwaethaf
ymdrechion Llywodraeth y DU i fynd i'r afael &'r prinder (40), mae'r DU ar un achlysur wedi
profi aflonyddwch yn y cyflenwad o frechlynnau ffliw a gweithwyr gofal iechyd hanfodol yn
methu a chael gafael ar y tanwydd sydd ei angen i gyrraedd y gwaith (104,121,123-125). Mae
dadl ynghylch i ba raddau y mae hyn yn gysylltiedig a Brexit yn hytrach na ffactorau eraill,
gan gynnwys pandemig COVID-19 (126); ond mae'n dangos pwysigrwydd cadwyn gyflenwi
weithredol, gan gynnwys y gweithlu gofynnol, ar gyfer ymateb ac atal pandemig.

Masnachu meddyginiaethau a nwyddau meddygol gyda'r UE

Mae'r TCA yn parhau i ymrwymo'r DU a'r UE i “hwyluso argaeledd meddyginiaethau”
ym mhob rhanbarth (127). Fodd bynnag, mae nifer y cyflenwadau meddygol sy’'n cael
eu mewnforio o'r UE wedi gostwng i'w lefel isaf ers blynyddoedd, ac wedi aros yn is
na'r lefelau cyn 2016 (pleidlais Brexit) ar gyfer 2021 i gyd (104). Yn gyffredinol, mae
masnach mewn nwyddau rhwng y DU a'r UE wedi gostwng bron i chwarter (23%) rhwng
2018 a 2021 (128).

Mae hyn yn rhannol oherwydd y ffaith, er bod y DU a'r UE ill dwy wedi ymrwymo i gael
gwared ar rwystrau tariff i fFasnachu meddyginiaethau o dan delerau’r TCA a Chytundeb
Fferyllol 1994 y WTO, nid yw'r naill na'r llall o'r dogfennau hyn yn eu hymrwymo i gael
gwared ar rwystrau di-dariff (89,103,109,129).

Mae enghreifftiau o rwystrau di-dariff yn cynnwys gwiriadau ar ffiniau, gwaith papur
ychwanegol a materion aliniad rheoliadol (89,103,109,129). Gall hyn effeithio ar
argaeledd brechlynnau a chyflenwadau meddygol, a gall eu hatal rhag cyrraedd lle mae
eu hangen fwyaf (40), neu olygu na ellir cludo meddyginiaethau darfodus yn ddigon
cyflym i allu dal i fod yn ddefnyddiadwy wrth gyrraedd (104,130).

1. Meddyginiaethau

Gan ymateb i ddysgu o fygythiadau clefydau heintus blaenorol, sefydlodd yr UE
Cytundeb Caffael ary Cyd (JPA) yn 2014 (51,131). Nod y JPA oedd cronni adnoddau
fely gellid eu rhannu rhwng Aelod-wladwriaethau yn ystod bygythiadau o glefydau
heintus yn y dyfodol (51,132). Trwy wneud hynny, cyfyngodd yr UE gystadleuaeth
rhwng Aelod-wladwriaethau a gostyngodd ei dibyniaeth ar wledydd y tu allan i'r UE o
ran dod o hyd i gyflenwadau allweddol (51).

| ddechrau, yn yr ymateb i COVID-19, penderfynodd y DU beidio 8 chymryd rhanyny
tendrau JPA ar gyfer caffael peiriannau anadlu, PPE a chitiau profi COVID-19, ac yn
lle hynny cymerodd ei llwybr ei hun ar gyfer caffael cyflenwadau (51,56,131). Cafwyd
llwyddiant cyfyngedig yn hyn o beth ac ymunodd y DU a thendr JPA ar gyfer triniaeth
gwrthfeirysol COVID-19 ym mis Hydref 2020, a defnyddiodd Offeryn Cymorth Brys yr
UE hefyd: cronfa a sefydlwyd i helpu ffynhonnell PPE yr Aelod-wladwriaeth (51,56).
Roedd hyn yn bosibl gan fod y DU yn dal yn y ‘cyfnod pontio’ ar 6l iddi adael yr UE, ac
felly'n dali fod yn aelod gweithredol o'r UE. O fis Mai 2021, nid yw hyn yn wir bellach
(56,131,133,134).




Mae'r JPA yn debygol o barhau y tu hwnt i'r pandemig COVID-19. Yn y tymor hwy, wrth
i'r UE ennill mwy o bwer yn y farchnad gyda’r mathau hyn o fesurau, efallaiy bydd y DU
yn ei chael yn fwyfwy anodd, neu’n gostus, i ddod o hyd i gyflenwadau fel PPE (51,56).

Yn ogystal, yn dilyn y cyfnod pontio, bydd y DU yn destun unrhyw waharddiadau
allforio y mae’r UE yn eu gosod ar gynhyrchion hanfodol yn ystod argyfyngau

iechyd cyhoeddus (129). Gallai hyn eto rwystro gallu’r DU i gael mynediad at offer
meddygol a brechlynnau sy’'n angenrheidiol i ymateb i donnau newydd o COVID-19 a
bygythiadau eraill o glefydau heintus yn y dyfodol (129).

Tra'n aelod o'r UE, ac yn ystod y pandemig COVID-19, dilynodd y DU gymeradwyaeth
yr Asiantaeth Feddyginiaeth Ewropeaidd (EMA) ar gyfer meddyginiaethau, dyfeisiau
meddygol a brechlynnau (130). Bydd y DU yn parhau i fFabwysiadu penderfyniadau

a wneir gan yr EMA ar awdurdodi brechlynnau ar gyfer y farchnad am ddwy flynedd
ar 6l diwedd y cyfnod pontio (135). Bydd yn ofynnol i Asiantaeth Rheoleiddio
Meddyginiaethau a Chynhyrchion Gofal lechyd y DU (MHRA) sefydlu ei phroses
gymeradwyo cyffuriau ac adolygu ei hun yn ystod y cyfnod hwn i sicrhau bod
brechlynnau a meddyginiaethau’'n ddiogel ac yn effeithiol i'w cyflwyno (136).

2. Brechlynnau

Pan ddaeth brechlynnau COVID-19 ar gael gyntaf, dechreuodd y DU frechu ei
phoblogaeth yn gyflym a derbyniodd ganmoliaeth am effeithlonrwydd ei rhaglen
gaffael (137). Mewn cyferbyniad, dim ond chwarter o gyfraddau brechu’r DU oedd
cyfradd frechu'r UE i ddechrau (138-140). Mewn datganiad i'r wasg ar y 24ain Mawrth
2021, nododd llywydd comisiwn yr UE mai un rheswm am hyn oedd “nad yw pob
cwmni yn cyflawni ei gontract”, gan effeithio ar gyflenwad brechlynnau i Aelod-
wladwriaethau’r UE. Er mwyn mynd i'r afael a hyn, newidiodd yr UE ei reolau allforio

i gynnwys egwyddorion ‘dwyochredd’ a ‘chymesuredd’, gan ganiatau i awdurdod

yr UE wadu allforion i wledydd penodol os nodwyd eu bod yn cyfyngu ar allforion
brechlynnau, neu os yw'r amodau (e.e. cyfradd brechlynnau, mynediad i frechlynnau a
sefyllfa epidemiolegol) yn y gwledydd cyrchfan yn well na'r UE (141).

Eriraglen frechu'r UE ddechrau’n araf, fe ddaliodd i fyny a chyfraddau brechu’r DU
(138,139). Mae proses yr UE hefyd wedi cynnwys rhannu dosau brechlyn & gwledydd
cyfagos a oedd eu hangen (139,142), ac roedd wedi allforio dros 1 biliwn o ddosau
brechlyn ledled y byd erbyn mis Hydref 2021 (142). Mae'r graddau y mae’r DU wedi
rhannu dosau brechlyn yn llai clir, gyda rhai yn nodi na chafodd un dos ei allforio

cyn mis Mawrth 2021 (139,143). Fodd bynnag, erbyn diwedd 2021, roedd y DU wedi
darparu 30 miliwn o ddosau i wledydd eraill ac roedd yn anelu at ddarparu 70 miliwn
arall erbyn mis Mehefin 2022 (144).




Masnachu meddyginiaethau a nwyddau meddygol gyda gwledydd eraill

Mae natur fyd-eang pandemigau yn golygu y gall penderfyniadau a wneir gan bob
gwlad ynghylch a ydynt yn masnachu meddyginiaethau a nwyddau meddygol, a suty
maent yn gwneud hynny, effeithio ary DU a Chymru.

Yn ystod pandemig COVID-19, roedd cyflenwadau annigonol a galw sydyn am
gyflenwadau meddygol hanfodol yn fyd-eang yn golygu bod rhai gwledydd wedi dewis
cyfyngu ar eu hallforion o'r nwyddau hyn er mwyn eu defnyddio gartref (55-57). Er
enghraifft, gwaharddodd India allforio mygydau anadlol a chynhwysion fferyllol a
ddefnyddir mewn brechlynnau (55); a chyhuddwyd yr Unol Daleithiau o ailgyfeirio
mygydau a oedd ar eu ffordd i'r Almaen o wledydd eraill i'r Unol Daleithiau (145-147).
Erbyn diwedd 2020, roedd 215 o fesurau wedi'u cymryd ledled y byd i gyfyngu ar
allforion ar feddyginiaethau a chyflenwadau meddygol (55).

Mae yna hefyd enghreifftiau [le mae gwledydd wedi camu i mewn i gefnogi gwledydd
eraill sydd angen nwyddau a meddyginiaethau. Er enghraifft, ym mis Mai 2021, pan
oedd nifer yr achosion COVID-19 ar eu huchaf yn India ac roedd y system gofal iechyd
o dan bwysau anghynaliadwy. Mewn ymateb, anfonodd gwledydd ledled Rhanbarth
Ewropeaidd WHO, gan gynnwys y DU, offer anadlol brys sy’n achub bywyd (148).

Gellir dadlau mai brechu'r boblogaeth yw un o'r prif ffyrdd o frwydro yn erbyn
bygythiad o glefydau heintus. Mae pandemig COVID-19 wedi dangos, fodd bynnag,
mai dim ond os yw brechlynnau yn hygyrch ac yn fFforddiadwy i'r byd i gyd y mae hyn

yn bosibl (149,150). Sefydlwyd cronfa COVAX ym mis Ebrill 2020 i gynyddu lefelau
brechu mewn gwledydd incwm isel a chanolig (148,151,152). Ym mis Chwefror 2021,
dechreuodd y broses o gyflwyno'r fenter brechlyn, ond dim ond 76 miliwn o'i tharged o
170 miliwn dos a gyflawnodd (151), a gostyngwyd y targed ar gyfer lonawr 2022 hefyd
0 2.2 biliwn i 1.2 biliwn dos (25,151).

Mae methiant i gyrraedd y targed lefel brechu wedi'i briodoli i anawsterau caffael ond
hefyd o ran gweinyddu brechiadau mewn ardaloedd lle mae'r seilwaith iechyd yn wael
(151). Fodd bynnag, hefyd ym mis Chwefror 2021, honnwyd bod digon o ddosau brechu
COVID-19 rhwng holl wledydd y G7 i frechu pob un o'u dinasyddion deirgwaith, tra bod
llawer o'r rhai mewn cenhedloedd incwm is eto i dderbyn un dos (150).

Mae rhai gwledydd wedi bod yn pwyso am hepgor hawliau Eiddo Deallusol ar
frechlynnau COVID-19 i leihau rhwystrau i wledydd y cynhyrchu eu brechlyn eu hunain,
aci gynyddu hygyrchedd brechlynnau mewn gwledydd llai datblygedig (25,55,153).
Fodd bynnag, dadleuwyd, trwy wneud hynny, y bydd llai o gymhelliant i ddatblygu
brechlynnau ar gyfer bygythiadau o glefydau heintus yn y dyfodol (25,149).

Mae dysgu o'r pandemig COVID-19 presennol yn amlygu nad yw bygythiadau iechyd
byd-eang yn parchu ffiniau cenedlaethol ac Felly, yn ein hymdrechion byd-eang i fynd
i'rafael a nhw, “rydyn ni ond cyn gryfed a'r aelod gwannaf” (Ysgrifennydd Cyffredinol
y Cenhedloedd Unedig) (144). Ar 6l Brexit, gall y DU wneud ei phenderfyniadau ei

hun ynghylch sut ac a fydd yn gweithio ary cyd a gwledydd eraill i gyrchu neu rannu
meddyginiaethau a nwyddau meddygol mewn unrhyw sefyllfa bandemig yn y dyfodol.




3.3 Cydweithio ar atal a pharodrwydd

Mae tair prif Ffordd y mae cydweithrediadau rhyngwladol yn cefnogi
parodrwydd ac atal clefydau heintus:

1) Sqiliau, ymchwil a datblygu gwyddorau bywyd:

Mae ymchwil yn ystod y pandemig COVID-19 wedi bod yn hanfodol ar gyfer cynhyrchu
meddyginiaethau, dyfeisiau meddygol a pholisiau i atal lledaeniad afiechyd (154-157). Mae
hefyd wedi helpu arbenigwyr i ddeall effeithiau iechyd a llesiant COVID-19 ary boblogaeth a
grwpiau agored i niwed (14,158).

2) Cyfrannu at arbenigedd a chapasiti'r gweithlu gofal iechyd:

Gall gweithlu medrus a chadarn lywio ein gwybodaeth a'n dealltwriaeth o glefydau heintus,
a gall helpu i ymdrin a'r canlyniadau a ddaw yn eu sgil. Mae staff y GIG a gofal cymdeithasol,
ymhlith gweithwyr allweddol eraill, wedi bod yn rhan annatod o ymateb pandemig COVID-19
(159,160), a bydd yn hanfodol wrth ymateb i fygythiadau clefydau heintus yn y dyfodol.

3) Rheoliadau mewn cytundebau masnach:

Nawr bod y DU yn eistedd y tu allan i'r UE, bydd Llywodraeth y DU yn negodi ei chytundebau
masnach ryngwladol ei hun amy tro cyntaf ers bron i 50 mlynedd (161). Mae cytundebau
masnach yn rhoi'r cyfle i wledydd ryddfrydoli masnach rhyngddynt ymhellach (ei gwneud

yn rhatach ac yn haws), drwy osod safonau rheoleiddio newydd, a lleihau rhwystrau tariffau
a rhwystrau nad ydynt yn dariffau (162). Mae gan newidiadau mewn safonau rheoleiddio

fel hyny potensial i ddylanwadu ar y tebygolrwydd o fygythiadau o glefydau heintus yn

y dyfodol. Er enghraifft, gallai safonau amgylcheddol a bwyd is gynyddu'r risg o glefydau
milheintiol newydd (gweler adran 1), tra gallai newidiadau i ffynonellau bwyd gyflwyno
clefydau newydd a gludir gan fwyd (34).

3.3.1 Cyn Brexit

3.3.1.1 Sgiliau, ymchwil a datblygu gwyddorau bywyd

Mae'r DU yn arwain y byd ym maes ymchwil a datblygu (130,163). Yn 2021, ar 6li'r cyfnod
pontio 6l-Brexit ddod i ben, roedd y DU ymhlith y pedair uchaf ar gyfer gwledydd arloesi
byd-eang gyda thair prifysgol yn'y 10 uchaf yn fyd-eang. (164-166). Mae Cymru hefyd yn
uchel ei pharch ledled y byd am ei hymchwil (167-169), gan gynhyrchu ymchwil o ansawdd
gyda chyrhaeddiad rhyngwladol (166,168,170). Prifysgolion Cymru oedd a'r ganran uchaf o
ymchwil sy’n arwain y byd o ran ei heffaith nag unrhyw le arall yn y DU (wedi'i fesur gan nifer
y cyhoeddiadau a ddyfynnwyd); gan eistedd 80% yn uwch na'r cyfartaledd byd-eang a 13%
yn uwch na chyfartaledd y DU (168,170).

Mae cydweithredu byd-eang yn chwarae rhan allweddol mewn ymchwil. Yn nodedig,
cynhyrchwyd 50% o allbwn ymchwil Cymru trwy gydweithrediadau rhyngwladol
(167,169,170). Fodd bynnag, mae polisi a ffrydiau ariannu domestig hefyd yn angenrheidiol
i gefnogi ymchwil ac arloesi. Yng Nghymru, mae gwariant ar ymchwil a datblygu y pen, ac fel
canran o Gynnyrch Mewnwladol Crynswth? (CMC), ymhlith yr isaf yn y DU (166) a chyn Brexit,
roedd yn aml yn dibynnu ar gyfuniad o gyllid y DU a'r UE ar gyfer prosiectau ymchwil mawr
(166,171,172).

2 Cynnyrch Mewnwladol Crynswth (CMC) yw cyfanswm gwerth y nwyddau a gynhyrchir a'r gwasanaethau a
ddarperir mewn gwlad yn ystod blwyddyn).




Roedd bod yn aelod o'r UE hefyd yn rhoi mynediad i'r DU (a Chymru) at ffynonellau cyllid
pwysig eraill. Roedd rhaglen Erasmus+ 2014-2020 yn gynllun a arweiniwyd gan yr UE gyda'r
nod o gefnogi cyflogaeth, addysg, hyfforddiant a chwaraeon ledled Ewrop, gyda chyfanswm
cronfa ariannu o €14.7 biliwn (173-175). Disgwylir i raglen nesaf Erasmus+ sicrhau bod bron i
ddwbly swm hwn ar gael (€26.2 biliwn) (175). Roedd y cynllun yn hwyluso gwladolion Cymru
a'r DU i astudio yng ngwledydd yr UE aci'r gwrthwyneb.

Mae ffrwd ariannu arall gan yr UE, rhaglen Horizon, yn un o'r ffynonellau cyllid mwyaf ar
gyfer ymchwil a datblygu ar draws y byd (176). Yn ystod rhaglen Horizon 2020, a gynhaliwyd
rhwng 2014-2020, sicrhawyd bod €80 biliwn ar gael i gefnogi prosiectau cydweithredol
rhyngwladol ac ymchwil (177). Sicrhaodd y DU yr ail ganran fwyaf o'r cyllid (12%) (178-180), a
derbyniodd Cymru €138.8 miliwn ohono (180).

3.3.1.2 Arbenigedd a chapasiti’r gweithlu gofal iechyd

Datgelodd asesiad gan Lywodraeth Cymru yn gweithio gyda'r GIG, cyn Brexit, fod tua 8% o
staff iechyd a gofal cymdeithasol yng Nghymru wedi nodi eu bod yn wladolion nad ydynt yn
Brydeinig yn 2020; gyda gwladolion yr UE yn cyfrif am 1.6% o weithlu cyffredinol y GIG yn
2019 (181-183). Yny DU, nododd 12% o'r gweithlu gofal iechyd nad oeddent yn Brydeinig, ac
roedd nyrsys a meddygon yn fwy tebygol o fod yn wladolion yr UE nag unrhyw grwpiau staff
eraill (2018) (184). Ar yr adeg hon, roedd y DU a Chymru yn profi prinder staff, staff yn llosgi
allan a chyfraddau trosiant staff uchel (184-190).

3.3.1.3 Rheoliadau mewn cytundebau masnach

Cynymuno a'r UE, roedd y DU yn cael ei gweld fel ‘dyn budr Ewrop’ o ran ei pholisiau
hinsawdd ac amgylcheddol (191). Fodd bynnag, yn ystod ei chyfnod yn yr UE, mae’r DU

wedi dod yn arweinydd rhyngwladol yn y meysydd hyn; yn aml yn gwthio'r UE i fFabwysiadu
targedau llymach a chyfnodau gweithredu byrrach (192). Ystyrir bod gan yr UE rai o safonau
amgylcheddol a bwyd uchafy byd, a nod ei ddull o drafod cytundebau masnach yw sicrhau
bod y rhain yn cael eu cynnal (193-196). Fel aelod o'r UE, roedd y telerau ar gyfer masnachu'r
DU a gwledydd y tu allan i'r UE yn cael eu pennu gan y cytundebau a negodwyd ar ei rhan
gan yr UE.

3.3.2 Ar ol Brexit

3.3.2.1 Sgiliau, ymchwil a datblygu gwyddorau bywyd

Gallai cadw cysylltiadau &'r UE tra hefyd yn gallu sefydlu perthnasoedd cydweithredol
newydd a gwledydd eraill fod o fudd i'r sector gwyddorau bywyd yny DU a Chymru (197-
199). Fodd bynnag, gallai rhwystrau newydd sy'n effeithio ar gydweithio rhwngy DU/
Cymru a'r UE, gan gynnwys mynediad cyfyngedig at gyllid o gymharu a chyn Brexit, gael
effaith negyddol (166). Mae manylion sut mae pethau wedi newid ar 6l Brexit ar gyfer
cydweithrediadau ymchwil gyda'r UE a gwledydd eraill yn cael eu harchwilio ymhellach isod.

Mae Llywodraeth y DU hefyd wedi amlinellu ei huchelgeisiau ar gyfer degawd nesafy sector
gwyddorau bywyd yn ei hadroddiad ‘Life Science Vision'. Mae'n nodi sut mae Llywodraeth y
DU yn bwriadu gweithio gyda'r sector gwyddorau bywyd i fynd i'r afael & heriau gofal iechyd
allweddol, gan gynnwys, ymhlith pethau eraill, gwella profion ar gyfer clefydau heintus a'r
gallu i ymateb iddynt (200).




Cydweithio ar ymchwil a sgiliau gwyddorau bywyd gyda’r UE

Mae Llywodraeth y DU wedi datgan ei bod yn bwriadu cynnal cysylltiadau ymchwil &'r UE
ar Ol Brexit (201). Er enghraifft, mae TCAy DU-UE yn ymrwymo'r ddwy ochr yn benodol i
gydweithredu ar fynd i'r afael ag ymwrthedd gwrthficrobaidd (cyffuriau a all atal a thrin
heintiau mewn pobl, anifeiliaid a phlanhigion) (27,202,203). Mae straeniau gwrthiannol o
facteria wedi'u nodi ers tro fel achos pryder ar gyfer bygythiadau clefydau yn y dyfodol
(ee twbercwlosis sy’'n gwrthsefyll cyffuriau) (27,188,204,205).

Mae'n debygol mai ffrwd gyllido fwyaf perthnasol yr UE ar gyfer ymchwil sy'n ymwneud
a chlefydau heintus yw rhaglen ymchwil Horizon Europe (olynydd rhaglen Horizon 2020),
a fydd yn buddsoddi €95.5 biliwn mewn ymchwil a chydweithio (206).

O dany TCA, mae darpariaethau i'r DU barhau i gymryd rhan yn rhai o raglenni’'r UE, gan
gynnwys Horizon Europe (207). Fodd bynnag, nid yw mynediad y DU/Cymru i'r rhaglenni
hyn wedi'i gadarnhau eto a dim ond cytundeb mewn egwyddor sy'n bodoli ar hyn o bryd
(207,208). Dywedir bod Llywodraeth y DU yn ystyried sbarduno mecanwaithyny TCA i
ymchwilio i'r hyn sydd yn eu barn hwy yn oedi annheg o ran mynediad (209). Mae hyn yn
dilyn adroddiadau bod eithrio o raglen Horizon Europe yn opsiwn sy’'n cael ei ystyried os
bydd y DU yn methu & chydymffurfio a thelerau’r TCA mewn perthynas a ffin Gogledd
Iwerddon (207).

Gan nad yw'r DU bellach yn aelod o'r UE, ni all myfyrwyr yn y DU/Cymru bellach gael
mynediad i Gynllun Erasmus (173). | lenwi'r bwlch hwn, cyflwynodd Llywodraeth y DU
Gynllun Turing, sydd &'r nod o barhau i gynnig cyfle i fyfyrwyr astudio dramor (173). Mae
Llywodraeth Cymru hefyd wedi cyflwyno Rhaglen Cyfnewid Dysgu Rhyngwladol (o'r enw
‘Taith’), sydd ag amcanion tebyg i Gynllun Turing ac Erasmus (209).

Mae Llywodraeth y DU hefyd wedi addasu system Fisa’'r DU i helpu i gynorthwyo
cydweithredu rhyngwladol & phob gwlad, gan gynnwys yr UE (210-212). Er enghraifft,
mae dinasyddion Prydeinig yn dod o dan ildiad fisa Schengen, sy’'n caniatau teithio heb
fisa i ardal Schengen ar gyfer twristiaeth a rhai gweithgareddau busnes (ee mynychu
cyfarfodydd) am hyd at 90 diwrnod (211,213,214). Maent yn gobeithio y bydd hyn yn
rhoi digon o amser i alluogi cydweithrediad ymchwil ystyrlon (e.e. prosiectau ymchwil
Horizon), neu i arbenigwyr gwadd ddarparu darlithoedd neu hyfforddiant (214).

Mae'r Asiantaeth Rheoleiddio Meddyginiaethau a Chynhyrchion Gofal lechyd (MHRA)
yn gyfrifol am reoli treialon clinigol yn y DU o dan ofynion a gweithdrefnau rheoliadau
Meddyginiaeth a Defnydd Dynol (Treialon Clinigol) 2004 (246). Roedd hyn hefyd yn wir
cyn Brexit ond newidiwyd rhai o'r prosesau gan Ddeddf yr Undeb Ewropeaidd (Ymadael)
2018 a basiwyd fel rhan o broses Brexit (247)(216). Mae'r ddeddf hon yn rhoi'r gallui'r
DU ddiweddaru a diwygio deddfwriaeth sy’'n ymwneud a threialon clinigol yny DU —ym
mis Chwefror 2022 lansiodd yr Asiantaeth Rheoleiddio Meddyginiaethau a Chynhyrchion
Gofal lechyd ymgynghoriad cyhoeddus ar y newidiadau deddfwriaethol arfaethedig

ar gyfer treialon clinigol (248). Mae Llywodraeth y DU wedi hynny, drwy Ddeddf
Meddyginiaethau a Dyfeisiau Meddygol 2021 (249), wedi ceisio diweddaru a diwygio
deddfwriaeth yn ymwneud a threialon clinigol yn y DU. O ganlyniad, mae'r MHRA wedi
cynnig newidiadau i ddeddfwriaeth treialon clinigol; y nodau a nodwyd yw symleiddio
rheoleiddio, gwella tryloywder a hyrwyddo cyfranogiad y cyhoedd mewn treialon
clinigol fel rhan o uchelgais Llywodraeth y DU i wneud y DU yn lle deniadol i gynnal
ymchwil glinigol (248).




Dywedodd cynrychiolydd MHRA hefyd mai nod y cynigion yw sicrhau “rhyngweithredu
rhyngwladol” fel bod y DU yn parhau i fod yn “safle a ffefrir ar gyfer cynnal

treialon amlwladol” (248). Fodd bynnag, mae Brexit yn golygu bod y DU yn wynebu
gofynion newydd os yw'n ceisio cydweithredu &'r UE neu ymgysylltu & marchnad
feddyginiaethau'r UE o gymharu a phan oedd yn aelod o'r UE ei hun (109)(202). Mae hyn
yn cynnwys newidiadau i gynnal treialon clinigol, cadwyni cyflenwi ar gyfer cynhyrchu
a'r broses o gael triniaethau newydd i'r fFarchnad a monitro eu heffeithiau (217). Er
enghraifft, bydd yn ofynnol i dreialon a arweinir gan y DU sy’'n rhychwantu nifer o
wledydd yr UE gyflogi cynrychiolydd cyfreithiol yn yr UE.

Gweler yr adran ‘cydweithio ar ymchwil a sgiliau gwyddor bywyd gyda gwledydd eraill’ i
gael rhagor o wybodaeth am Gynllun Turing a system fisa'r DU.

Cydweithio ar ymchwil a sgiliau gwyddorau bywyd gyda gwledydd eraill

Lansiwyd Cynllun Turing gan Lywodraeth y DU ym mis Mawrth 2021 i ddisodli'r

cynllun Erasmus sy’'n canolbwyntio ar yr UE. Bydd y cynllun newydd yn rhoi cyfle i
fyfyrwyr y DU astudio neu weithio mewn unrhyw wlad yn y byd o bosibl (173,218). Mae
Llywodraeth y DU yn disgwyli'r cynllun ddod & buddsoddiad i mewn i'r DU, hwyluso'r
broses o drosglwyddo sgiliau a gwybodaeth, ac atgyfnerthu cysylltiadau byd-eang a
phartneriaid rhyngwladol (173).

Mae rheolau newydd a gyflwynwyd gan Lywodraeth y DU hefyd yn golygu, o fis
Gorffennaf 2021, y bydd pob myfyriwr rhyngwladol sy’'n astudio yn y DU yn cael parhau
i weithio a byw yn y DU am gyfnod yn dilyn eu cwrs: tair blynedd i fyfyrwyr PhD, a dwy
flynedd i'r rhai sy’'n cwblhau gradd Israddedig neu Feistr (171,219).

O ran fisas, mae Llywodraeth y DU wedi cyflwyno fisa Talent Byd-eang newydd, sy’'n
caniatdu i arweinwyr yn eu maes aros am bum mlynedd yny DU (171,213,215,220).

Drwy ei negodiadau cytundeb masnach newydd, mae Llywodraeth y DU hefyd

wedi dechrau datblygu cydweithrediadau ymchwil rhyngwladol mwy penodol sy'n
berthnasol i glefydau heintus. Er enghraifft, mae Partneriaeth Masnach Well newydd

y DU-India, a gyhoeddwyd ym mis Mai 2021, yn cynnwys cynlluniau i weld India yn
buddsoddi mewn swyddi iechyd a thechnoleg yny DU, cefnogi treialon clinigol ac
ymchwil, a buddsoddiad posibl mewn gweithgynhyrchu brechlynnau. (69,221). Mae Prif
Weinidog y DU yn gobeithio y bydd y fargen hon yn helpu i atal lledaeniad clefydau
heintus yn y dyfodol (69). Mae Sefydliad Serum, cwmni gweithgynhyrchu brechu yn
India, eisoes wedi dechrau treialu brechlyn trwynol un dos ar gyfer COVID-19 yny DU
(69).

Fely crybwyllwyd eisoes (gweler adran 3.1.2), mae Llywodraeth y DU hefyd wedi
sefydlu ‘Canolfan Parodrwydd Pandemig’ (CPP) newydd gyda'r Unol Daleithiau (75). Yn
ogystal a system rhybudd cynnar, mae’'r CPP hefyd yn anelu at gynyddu gallu dilyniannu
genomig i nodi amrywiadau newydd o glefydau heintus, yn ogystal a threialon clinigol
ymlaen llaw ar gyfer brechlynnau, diagnosteg a therapiwteg (75,222). Yr uchelgais yw
i'r CPP allu darparu triniaeth ddiogel, fforddiadwy ac effeithiol o fewn 100 diwrnod i
nodi bygythiad newydd (75,222).




Ers Brexit, mae'n nodedig bod Llywodraeth y DU wedi cyhoeddi ‘Strategaeth Ymchwil ac
Arloesi Rhyngwladol y DU’, sy'n nodi eu bwriad i adeiladu partneriaethau rhyngwladol i fynd
i'r afael & heriau iechyd byd-eang. Mae hefyd yn ymrwymo i'r buddsoddiad mwyaf mewn
ymchwil gan Lywodraeth y DU hyd yma: 2.5% o CMC erbyn 2027 a 3% o CMCyn y tymor

hir (198), y disgwylir i rywfaint ohono gael ei fuddsoddi yng Nghymru. Mae hyn yn dangos,
yn ogystal & meithrin perthnasoedd newydd a phartneriaid ymchwil ledled y byd, bod
Llywodraeth y DU hefyd yn ceisio alinio polisi a chyllid domestig i wneud y DU yn arweinydd
byd ym maes ymchwil gwyddorau bywyd ar 6l Brexit.

3.3.2.2 Arbenigedd a chapasiti’'r gweithlu gofal iechyd

Ar 6l refferendwm Brexit yn 2016, gostyngodd nifer y gwladolion o’'r UE a ymunodd a
gweithlu gofaliechyd y DU, tra adroddwyd bod cynnydd yn nifer y staff rhyngwladol newydd
nad ydynt yn rhan o'r UE (129,223). Yng Nghymru, mae’r data sydd ar gael yn awgrymu na fu
newid sylweddol yn nifery staff o'r UE sy’'n gweithio yny GIG ers y refferendwm, ond mae
sefydliadau unigol yn dal i fod yn ymrwymedig i annog gwladolion yr UE i chwilio am waith
gyda’r GIG yng Nghymru (224).

Effaith ar arbenigedd a chapasiti'r gweithlu gofal iechyd drwy’'r UE

O ganlyniad i ddiwedd ar symudiad rhydd rhwng y DU a’r UE, nid oes gan wladolion yr UE
yr hawl i weithio’n rhydd yn y DU mwyach (223)(225).

Mae Llywodraeth y DU wedi cyflwyno fisa lechyd a Gofal Cymdeithasol newydd, y mae'n
gobeithio y bydd yn cefnogi mwy o weithwyr meddygol proffesiynol i ddod i weithio
yny DU (89,211). Fodd bynnag, dadleuir na fydd rhai gweithwyr iechyd rheng flaen, a'r
rhan fwyaf o weithwyr gofal, yn gymwys ar gyfer y fisa gan nad ydynt yn bodloni'r meini
prawf trothwy cymwysterau a chyflog (89,129). Mae gan hyn y potensial i waethygu'r
prinder staff presennol yny sector iechyd a gofal (64,179,184,226).

EFffaith ar y gweithlu gofal iechyd ac arbenigedd trwy wledydd eraill

Mae'r cytundeb masnach newydd a lofnodwyd rhwng y DU ac Awstralia, a chytundebau
masnach eraill sy’'n cael eu negodi ar hyn o bryd, er enghraifft ag India, yn cynnwys
ystyried sut i wneud gweithio rhwng gwledydd yn symlach. Yn hanesyddol, mae'r

DU wedi recriwtio nifer fawr o staff gofal iechyd o India gan eu bod yn defnyddio
cynlluniau hyfforddiant meddygol tebyg Seisnig (163). Drwy symleiddio’r trefniadau
gwaith, mae'r DU yn gobeithio denu mwy o weithwyr rhyngwladol dawnus i helpu i
fynd i'r afael &'i phrinder (163). Mae Llywodraeth y DU hefyd wedi ymrwymo i recriwtio
12,000 o nyrsys rhyngwladol erbyn 2025 (223,227).

Mae fisa lechyd a Gofal Cymdeithasol newydd Llywodraeth y DU hefyd yn berthnasol
i ddinasyddion gwledydd nad ydynt yn rhan o'r UE, ond mae’r un heriau a amlinellir
uchod hefyd yn berthnasol.




Mae uwchsgilio poblogaeth Cymru hefyd wedi'i nodi fel cyfle hirdymor ar 6l Brexiti fyndi'r
afael & materion diffyg staffio, ac i symud i ffwrdd o ddibynnu ar weithwyr tramor i gadw
digon o staff o fewn GIG Cymru (179).

Beth bynnag oedd yr heriau gweithlu gofal iechyd ar 6l Brexit, bydd yn fwy nawr oherwydd
effaith y pandemig COVID-19. Mae staff yn llosgi allan, straen a llesiant meddwl gwael wedi
cynyddu yn ystod y pandemig oherwydd y pwysau a roddir ar y gwasanaeth iechyd, gan godi
pryderon pellach ynghylch recriwtio a chadw staff (189,190).

Yn fwy cyffredinol, gallai gwanhau economi’r DU ar 6l iddi adael yr UE leihau'r cyllid sydd

ar gael i Gymru, ac felly i'r gyllideb iechyd (179). Mae arbenigwyr wedi tynnu sylw aty
canlyniadau canlyniadol posibli gyllid y GIG a buddsoddiad mewn atal clefydau (129). Gallai
hyn gynnwys sut y gall y DU a Chymru ymateb, yn uniongyrchol ac yn anuniongyrchol, i
fygythiadau o glefydau heintus yn y dyfodol (gweler adran 4.0). Mae Brexit eisoes wedi'i
gysylltu & gostyngiad mewn CMCyny DU o tua 5% a disgwylir i hyn fod yn fwy na'r gostyngiad
0 2% mewn CMC a ragwelir fel effaith economaidd hirdymor COVID-19 (129,228-232).

3.3.2.3 Rheoliadau mewn cytundeb masnach

Yn hanesyddol, mae’r UE wedi dylanwadu’n gryf ar bolisi amgylcheddol a bwyd. Ers Brexit,
mae llawer o gyfreithiau a safonau’r UE wedi'u hymgorffori yng nghyfraith y DU drwy'r
Ddeddf Ymadael, gan gynnal y safonau hyn (191). Fodd bynnag, mae lle yn y dyfodol i
Lywodraeth y DU ailystyried ei safbwynt ar y materion hyn.

Rheoliadau yn y Cytundeb Masnach a Chydweithrediad rhwng y DU a’r UE

Am y tro cyntaf mewn cytundeb masnach, mae targedau amgylcheddol wedi'u
hymgorffori yn nhestun TCA - gan osod cynsail ar gyfer cytundebau masnachyny
dyfodol (233). Mae mecanwaith ‘dim atchweliad’ yn y testun yn atal naill ai'r DU neu'r

UE rhag gwanhau eu safonau amgylcheddol presennol drwy gytundebau masnachyny
dyfodol (89,234). Yn ogystal, mae'r TCA yn ei gwneud yn ofynnol i'r DU a'r UE gymryd
camau digonol i gyrraedd y targedau a ddymunir, neu gallai'r cytundeb gael ei atal neu ei
derfynu (89,233,234).

Rheoliadau mewn cytundebau masnach a gwledydd y tu allan i'r UE

Nawr bod y DU yn eistedd y tu allan i'r UE, mae cyfle i'r DU fynd ymhellach na'r
cytundebau a drafodwyd ar ei rhan gan yr UE i ddiogelu iechyd y cyhoedd. Er
enghraifft, mae'r DU a'r Unol Daleithiau wedi cytuno i gydweithio ar ddull ‘Un lechyd’

i fynd i'r afael &'r risgiau o ran anifeiliaid a'r amgylchedd sy’n cyfrannu at ledaenu
clefydau heintus (222). Drwy barhau i eiriol dros fFfermio mwy cynaliadwy a safonau
amgylcheddol uchel yng nghytundebau masnach y DU yn y dyfodol, gellid lleihau'r risg
o glefydau heintus newydd a drosglwyddir o anifeiliaid (heintiau milheintiol) hefyd.

I'r gwrthwyneb, gall y DU ymrwymo i gytundebau masnachu sy’n galluogi gwanhau'r
safonau hyn gartref neu gan eu partneriaid masnachu.




4.0 Effeithiau ehangach Brexit ar iechyd y boblogaeth

a'i oblygiadau ar gyfer lledaeniad clefydau heintus yn
y dyfodol

Bydd iechyd a llesiant cyffredinol y boblogaeth yn dylanwadu ar ba mor agored i niwed yw
Cymru i fFygythiadau o glefydau heintus yn y dyfodol; po iachaf yw'r boblogaeth, y gorauy
mae’'n debygol o ymdopi a chlefydau heintus. Gallwn weld hyn yn digwydd trwy'r pandemig
COVID-19 parhaus.

Mae llawer o grwpiau poblogaeth agored i niwed a difreintiedig wedi'u nodi fel rhai sydd

a chanlyniadau gwaeth o haint COVID-19. Er enghraifft, mae’r henoed a grwpiau du a
lleiafrifoedd ethnig yn arbennig o agored i brofi symptomau difrifol COVID-19, mynd i'r ysbyty
a marwolaeth (11,235-237). Mae pobl sydd eisoes yn byw gyda chyflwr iechyd hefyd mewn
mwy o berygl o gael canlyniadau gwaeth o COVID-19 yn ogystal a chlefydau heintus eraill
(11,238-241).

Gwyddom hefyd fod pobl sy’'n ysmygu neu dros bwysau mewn mwy o berygl o ddatblygu
salwch hirdymor, megis stréc a chanser. Ond mae'r un ffactorau risg hyn hefyd yn eu gwneud
yn fwy agored i ddal, neu gael symptomau mwy difrifol, o glefydau heintus (242). Mewn
cymunedau ag amddifadedd ac anfantais uchel, mae nifer yr achosion o ysmygu, yfed a bwyta
diet gwael yn uwch (243). Felly, mae'r cymunedau hyn mewn mwy o berygl o ddal a phrofi
clefydau heintus ac anhrosglwyddadwy.

Yn ystod trafodaethau masnach Llywodraeth y DU ag Awstralia, cytunwyd ar ‘lythyr ymylol’,
gan eu hymrwymo i fwy o gydweithredu ar faterion iechyd y cyhoedd. Roedd hyn yn cynnwys
mynd i'r afael ag anghydraddoldebau iechyd, mynd i'r afael 4 gordewdra, lleihau’r defnydd o
dybaco ac atal/lleihau niwed sy’'n gysylltiedig ag alcohol (48). Mae'r holl feysydd hyn wedi'u
cysylltu & chanlyniadau anffafriol COVID-19.

Wrth ystyried effaith Brexit ar allu Cymru i atal, paratoi ac ymateb i glefydau heintus, mae’'n
bwysig cydnabod y ffyrdd cymhleth y gall Brexit ddylanwadu ar iechyd a llesiant sylfaenol 'y
boblogaeth, yn enwedig y rhai sydd eisoes yn agored i niwed.

Defnyddiodd lechyd Cyhoeddus Cymru ddull Asesu'r Effaith ar lechyd i archwilio’'r bygythiadau
a'r cyfleoedd posibl y mae Brexit yn eu creu i iechyd a llesiant yng Nghymru (gweler Ffigur 3).
Daeth o hyd i gyfleoedd posibli Brexit wella iechyd a llesiant drwy gynnig cyfleoedd gwaith
newydd mewn cyflogaeth a oedd yn arfer dibynnu ar weithwyr yr UE (179,244). Mae cael
gwaith da, teg yn gysylltiedig & gwell canlyniadau iechyd (16). Fodd bynnag, canfuwyd hefyd
bod Brexit yn dod & risgiau posibl, gan gynnwys y potensial i effeithio ar y cyflenwad bwyd
trwy amharu ar gadwyni cyflenwi neu wneud bwyd ffres, fel llysiau, yn ddrutach. Mae diet iach
yn hanfodoliiechyd da (179,244).

Er bod yr asesiad wedi nodi pethau cadarnhaol a negyddol posibl o ganlyniad i Brexit,
canfuwyd bod yr effeithiau andwyol yn Fwy tebygol o effeithio ar boblogaethau sydd eisoes
yn agored i niwed a phobl dan anfantais, gan waethygu eu hiechyd ymhellach ac ehangu
anghydraddoldebau presennol (179).




Fel yr amlinellwyd yn yr adrannau blaenorol, mae clefydau heintus yn fygythiad iechyd byd-eang,
gan wneud cydweithio rhyngwladol yn rhan hollbwysig o atal, paratoi ar gyfer ac ymateb
iddynt. Mae Brexit wedi newid sut mae’'r dirwedd hon yn gweithredu ar gyfer y DU a Chymru. Ond
wrth ystyried pa effaith y mae Brexit wedi'i chael a allai fod yn berthnasol i glefydau heintusyny
dyfodol, mae’n bwysig peidio ag anwybyddu sut y mae’n datblygu gartref, a'r Ffyrdd niferus y
mae ganddo'r potensial i ddylanwadu ar iechyd a gwytnwch y boblogaeth.

Figure 3. EFfaith Brexit ar benderfynyddion ehangach iechyd.

Casgliad:

Mae clefydau heintus yn fygythiad iechyd byd-eang, gan wneud cydweithio
rhyngwladol yn rhan hollbwysig o atal, paratoi ar gyfer ac ymateb iddynt. Er bod Brexit
o reidrwydd wedi golygu llacio’r cysylltiadau cydweithredol rhwng y DU a'r UE, mae
hefyd wedi agor drysau i gydweithrediadau newydd a gwledydd y tu allan i'r UE.

Mae’'r meysydd [le mae cydweithredu rhyngwladol yn hanfodol - rhannu data

a gwybodaeth, mynediad at feddyginiaethau a nwyddau meddygol, a chyflymu
ymdrechion i wella parodrwydd ac atal clefydau heintus — wedi aros yr un fath, cyn
ac ar 6l Brexit. Yr hyn sydd wedi newid i Gymru a'r DU yw'r prosesau ac, mewn rhai
achosion, y partneriaid rhyngwladol a ddefnyddiwyd i gyflawni'r pethau hynny.

Mae'r gorgyffwrdd rhwng pandemig COVID-19 a phroses Brexit wedi caniatau inni
arsylwi'r perthnasoedd cydweithredol newydd hyn, a'r ddeddfwriaeth, polisiau a
chytundebau cymhleth sy’'n sail iddynt, yn cael eu rhoi ar brawf ar unwaith. Mae hefyd
wedi ein hatgoffa o bwysigrwydd cael hyn yn iawn, ac yn gyfle i fyfyrio a dysgu o'r
profiad ar gyfer bygythiadau clefydau heintus yn y dyfodol (25,40).

Yn ogystal 8 newid y dirwedd ar gyfery ffordd y mae’r DU a Chymru yn gweithredu’n
rhyngwladol, mae’n bwysig peidio ag anwybyddu sut mae Brexit yn datblygu gartref.
Mae ganddo’r potensial i effeithio ar a all pobl gael mynediad at fwyd maethlon,
fforddiadwy neu gael eu cyflogi mewn gwaith diogel, yn ogystal a llawer o'r blociau
adeiladu eraill sydd eu hangen ar gyfer iechyd a llesiant da. Mae llawer o'r materion hyn
hefyd wedi'u gwaethygu gan effeithiau COVID-19, yn enwedig i'r rhai sydd eisoes yn
fwyaf agored i niwed.

Bydd poblogaeth lle mae pawb yn cael y cyfle i fwynhau'r iechyd a'r llesiant gorau
posibl yn gallu gwrthsefyll bygythiadau o glefydau heintus yn y dyfodol, ym mha
bynnag ffurf y byddant. Dylai hyn fod ar flaen y gad wrth i Gymru geisio addasu ar 6l
Brexit ac, fel gweddill y byd, creu adferiad teg a chynaliadwy o'r pandemig COVID-19.

